
Fi twelidi ġie infilsat
il-video ta’ ħajti,
li tul is-snin li jġelben ġismi
jinfirex fuq liżar bajdani
li daqqa jiswied,
daqqa jidbiel, daqqa jiżdied
bla jien naf kif – jafu l-inkonxju
li jżewwaq ħajti biex nogħġob lilu
bi lwien premeditati f ’moħħu
mwaħħla b’tappini tad-deheb
ma’ ħajti biex nagħraf ngħożżhom,
jekk le, l-ilwien jintilfu
f ’dagħbien sewdieni jinfirxu –
u hawn il-paradoss: għalkemm
dawn l-ilwien sbieħ tal-video
mistura fl-inkonxju mifruxa 
fuq il-liżar ta’ ħajti,
jien biss nista’ nkompli nżejjinhom,
jew indallamhom,
u jibqgħu miegħi
bl-għożża tiegħi.

